
L’Amicale « Lé Triolé » a Arkonhyi

La né dou 22 d’oktobre le j'emi dou
paté che chon rinkontra a la pinta d’Ar-
konhyi. Mé de 60 patéjan I'avan repondu
a l'invitachyon dou comité. Po rindre la
vélya pye dzoyadja, ouna tyindzanna de
tsantre 1’an fé our di bi j'é in paté. Y
dévon ithre félichita de to ka pérmo ke
lou tsan denoton 1'efoua ke che fé dejo la

badyeta de M. Telley, dirakteu.

M. Mouron, préjidan, I'a oura I'achin-
byaye in remarhyin ti le patéjan chin
oubya de releva la préjinthe de kotye
bravo « Mainteneurs ». No j'avan le pyéji
d’avé pérmi no M. Dzoje Broda d’La-
Rotse, ke I'a konpoja mé dé dou then tsan
in paté, M. Francis Broda, prejidan
d’l’Amicale « Intre-no » de Friboua, e
chon chekretéro M. Piero Andrey. Din
nouthra kotze hou ke mankon raramin
le reunion chon MM. Franthe Bourdye ¢
Piero Yérle de Trivo, ¢ M. Gabriel Kolly,
deputé a Eche. Ti hou bravo ke defindon
ardyamin le paté I'avan le mimo j’idé po
no fére a vére le tsemin ke no parme de
le mintinyi. Devejade-le, aprinde-le a vou-
thre j’infan e kemin n’e djamé tru ta
po bin fére ékride-le. Apri ha konvércha-
chyon a ka ouvé, la chekretéra I'a yé le
protocole d’l’achinbyaye dou 21 de mé a
Trivo. M. le préjidan I’a remarhyaye po
to chin ke fa po I’Amicale.

Teché la partya di fariboule I'e arou-
vaye ¢ n’in d'avé a fére a rekathala le
pye dia. Ma atinhyon pa de pe yéte chti

kou kevin. Po dre le fache no travin le
Dameé Marye Schorderet ¢ Anna Python
d’Arkonhyi & le Moncheu Piero Kolly de
Prareman. Piéro & Francis Tanner de
Bounafontanna, Dzoje Clerc infirmyé a
Machin e Deni Andrey a Trivo.

Le tsan (Mon bi payi &€ Lé jadyu ou
Yantse) chon j'ou bayi pé le duo Pascal
Python & Djan-Piero Bulya d’l'indré ke
I’an rechu le felichitachyon ke mretavan.
Po beta le botye a ha galéja velya, la che-
kretéra, Marieta Bonga, I’a yé on reporta-
dzo ke I’ave inkotzi in paté ke konchérnave
la fitha dou Jubilé d’la chochieta de mujika
L’Armonie d’Arkonhyi. Tsakon I'a j'ou
le pyéji de che chovinyi di bale j'are pa-
chaye din le dzouyo chi dzoa.

Pé le bon choin dé M. Henri Python,
minbro dou comité ke I’ave tan bin orga-
nija, ha derire rinkontra di patéjan l'e
j'ou la pye bala pachaye a Arkonhyi tan
k’ora. On bi hya dé lena no tinyé konpa-
nyi po rintra to dzoya e a ti y vo dyo a
revére a chti kou kevin a Epinde.

Mariéta Bonga.

L’ava toua son mézheu amoué
(Il avait tué son meilleur ami)

Cein cé passo ein 1847/48, du tein du
massacro ke 1’'a ia zu du lo! du Trient
ein Vala.

Ein ci tein, on Avantha de la Vol d’Illie
I’ava sauvo de la mo 2 on de sou s’amoué :
Dénutsé ! Avantha 1é arrevo dieusto u
momein k’on cheuda ein’moué, on Vau-

